
SLUZBENE NOVINE FEDERACIJE BiH

Petak, 22. 11. 2013.

2097

Na osnovu ¢lana 5. stav (2) tacka 2) Zakona o internoj
reviziji u javnom sektoru u Federaciji Bosne i Hercegovine
("Sluzbene novine Federacije BiH", broj 47/08), Koordinacijski
odbor centralnih harmonizacijskih jedinica u Bosni i
Hercegovini je usvojio, a Federalno ministarstvo finansija
objavljuje sljedece:

STANDARDE
ZA PROFESIONALNU PRAKSU INTERNE REVIZIJE
SA POJASNJENJIMA

Medunarodni standardi za rad internih revizora u
Federaciji Bosne i Hercegovine primjenjuju se u skladu sa
Zakonom o internoj reviziji u javnom sektoru u Federaciji
Bosne i Hercegovine ("Sluzbene novine Federacije BiH", broj
47/08 - u daljem tekstu: Zakon) i pojas$njenjima utvrdenim
ovim Standardima.

Medunarodni  standardi su  djelimi¢no
potrebama javnog sektora u Federaciji BiH i ¢ine ih:

1.  Standardi karakteristika/atributivni standardi,

2. Standardi izvodenja/radni standardi i

3. Standardi implementacije/standardi provodenja.

1. Standardi karakteristika / atributivni standardi

Ovi standardi opisuju karakteristike organizacija i
nosilaca koji obavljaju poslove interne revizije, a to su:

- svrha, nadleznost i odgovornost,

- nezavisnost i objektivnost,

- stru¢nost i duzna profesionalna paznja i

- program osiguranja i unapredenja kvaliteta rada

interne revizije.
2. Standardi izvodenja/radni standardi

Ovi standardi opisuju prirodu poslova interne revizije i
odreduju kriterije na osnovu kojih se ocjenjuje kvalitet poslova
interne revizije, a to su:

- upravljanje aktivnoscéu interne revizije,

- priroda posla interne revizije,

- planiranje rada interne revizije,

- obavljanje poslova interne revizije,

- saopcavanje rezultata — izvjestavanje,

- pracenje napretka revizije i

- prihvatanje rizika od strane rukovodstva.

3. Standardi implementacije/standardi provodenja

Kao prosirenje i dopuna standarda karakteristika i
standarda izvodenja, standardi implementacije pruzaju uputstva
koja su primjenjiva za specifi¢ne vrste revizorskih poslova.

Postoji samo jedan set standarda karakteristika i
izvodenja, medutim postoji viSe setova standarda
implementacije, odnosno po jedan set za svaku glavnu vrstu
aktivnosti interne revizije. Standardi implementacije su
ustanovljeni za svrhe aktivnosti uvjeravanja (A) i konsaltinga
(C). Usluga uvjeravanja (eng. Assurance) ukljucuje objektivnu
procjenu dokaza od strane internog revizora da bi se osiguralo
nezavisno misljenje ili zakljucci o nekom procesu, sistemu ili
drugom predmetu. Vrstu i predmet angaZmana uvjeravanja
odreduje interni revizor. Konsultantske usluge (eng.
Consulting) su po prirodi savjetodavne i obi¢no se obavljaju na
konkretan zahtjev. Konsultantske usluge obi¢no ukljucuju dvije
strane i to:

- osobu ili grupu koja daje savjet — interni revizor i

- osobu ili grupu koja dobija savijet.

Kada obavlja konsultantske usluge, interni revizor treba
biti objektivan i ne treba preuzimati odgovornost rukovodstva.

lako je status interne revizije i nepristrasnost njenih
zaposlenih vazno obiljezje nezavisnosti, ona je dodatno
naglasena i samim procesima, a interni revizori trebaju
osigurati  primjenu  standarda i procesa  propisanih

prilagodeni

metodologijom rada interne revizije, te se postarati da se
njihova profesionalnost ni na koji nadin ne ugrozi. Svaki interni
revizor obavezan je izvjestavati rukovodioca jedinice za internu
reviziju o svim okolnostima koje bi mogle ugroziti njegovu
nepristrasnost.

Standardi karakteristika/atributivni standardi

1000 — Svrha, ovlastenja i odgovornost

1010 — Priznavanje definicije interne revizije, Etickog
kodeksa i Standarda u Povelji interne revizije

1100 — Nezavisnost i objektivnost

1110 — Organizaciona nezavisnost

1111 — Neposredna saradnja sa odborom

1120 — Li¢na objektivnost

1130 — Narusavanje nezavisnosti ili objektivnosti

1200 — Struc¢nost i duzna profesionalna paZnja

1210 — Strucnost

1220 — Duzna profesionalna pazZnja

1230 — Kontinuirano profesionalno usavrS§avanje

1300 — Program osiguranja i unapredenja kvaliteta

1310 — Obavezni elementi programa osiguranja i una-
predenja kvalitete

1311 - Interne ocjene

1312 — Eksterne ocjene

1320 - IzvjeStavanje o programu osiguranja i unapre-
denja kvaliteta

1321 - Upotreba navoda "U skladu sa Medunarodnim
standardima za profesionalnu praksu interne revizije"

1322 — Objelodanjivanje neuskladenosti

1000 — Svrha, ovlastenja i odgovornost

Svrha, ovlastenja i odgovornost interne revizije moraju
biti formalno definirani u povelji interne revizije, uskladenoj sa
definicijom interne revizije, Etickim kodeksom i Standardima.
Izvrsni rukovodilac revizije mora periodi¢no pregledati Povelju
interne revizije i podnijeti je viem rukovodstvu i odboru' na
odobrenje.

1000.A1 — Priroda usluga uvjeravanja koje se osiguravaju
organizaciji, mora biti definirana u povelji interne revizije.
Ukoliko uvjeravanja trebaju biti osigurana stranama izvan
organizacije, priroda ovih uvjeravanja mora takoder biti
definirana Poveljom interne revizije.

1000. C1 — Priroda savjetodavnih usluga mora se
definirati u Povelji interne revizije.

1010 — Priznavanje definicije interne revizije, Etickog
kodeksa i Standarda u Povelji interne revizije

Obavezujuéa priroda definicije interne revizije, Eti¢kog
kodeksa i Standarda mora biti navedena u Povelji interne
revizije. Izvr$ni rukovodilac revizije treba zajedno sa odborom,
razmotriti definiciju interne revizije, Eticki kodeks i Standarde.

1100 — Nezavisnost i objektivnost

Interna revizija mora biti nezavisna, a interni revizori
objektivni u obavljanju svojih poslova.

1110 — Organizaciona nezavisnost

Izvrsni rukovodilac revizije mora izvjeStavati onaj nivo
rukovodstva u organizaciji koji internoj reviziji omogucava da
ispuni svoje obaveze. Izvr$ni rukovodilac revizije mora, bar
jednom godisnje, potvrditi odboru organizacionu nezavisnost
aktivnosti interne revizije.

! Odbor predstavlja organ upravljanja organizacije, npr. upravni odbor, nadzorni
odbor, rukovodilac institucije, agencije ili zakonodavnog tijela, vije¢e guvernera
ili povjerenika neprofitne organizacije ili bilo koji drugi imenovani organ u

moze funkcionalno izvjestavati.

1110. A1 — Funkcija interne revizije mora biti slobodna
od utjecaja drugih kod odredivanja djelokruga interne revizije,
izvrSenja posla i saopavanja rezultata.

1111 — Neposredna saradnja sa odborom

Izvr$ni rukovodilac revizije mora izvjeStavati odbor i sa
njim neposredno saradivati.

1120 - Li¢na objektivnost

Interni revizori moraju imati objektivan i nepristrasan stav
i izbjegavati svaki sukob interesa.

1130 — Narusavanje nezavisnosti ili objektivnosti

Ukoliko su nezavisnost ili objektivnost zaista ili naizgled
naruseni, detalji naruSavanja moraju  biti  saopceni
odgovarajuéim stranama. Sam nacin saopcavanja zavisit ¢e od
naru$avanja.

1130. A1 — Interni revizori moraju se uzdrzavati od
ocjenjivanja specificnosti poslova za koje su prethodno bili
odgovorni. Smatra se da je objektivnost narusena ukoliko
interni revizor pruza usluge uvjeravanja za aktivnost za koju je
interni revizor bio odgovoran tokom prethodne godine.

1130. A2 — Usluge uvjeravanja za funkcije za koje je bio
odgovoran izvr$ni rukovodilac revizije moraju biti nadzirane od
strane izvan interne revizije.

1130. C1 — Interni revizori mogu obavljati savjetodavne
usluge u vezi sa poslovima za koje su prethodno bili odgovorni.

1130. C2 — Ukoliko postoji mogucnost narusavanja neza-
visnosti ili objektivnosti internog revizora u vezi sa predloZzenim
savjetodavnim uslugama, to mora objelodaniti korisniku prije
prihvatanja angazmana.

1200 — Strucnost i duzna profesionalna pazZnja

Revizije moraju biti obavljene struéno i uz duznu
profesionalnu paznju.

1210 — Struénost

Interni revizori moraju posjedovati znanje, vjeStine i
druge sposobnosti potrebne za izvrSavanje njihovih duznosti.
Funkcija interne revizije kolektivno mora posjedovati ili
osigurati znanja, vjeStine i druge sposobnosti potrebne za
izvr$avanje njenih duznosti.

1210. A1 — Izvr$ni rukovodilac revizije mora pribaviti
struéno misljenje i pomoé, ukoliko interni revizori nemaju
znanje, vjestine ili druge sposobnosti, potrebne za obavljanje
cjelokupne ili dijela revizije.

1210. A2 — Interni revizori moraju posjedovati dovoljno
znanja da ocjene rizik od prevara i nacin na koji organizacija
upravlja tim rizikom, ali se od njih ne ocekuje da imaju isti nivo
struénosti kao lice ¢ija je glavna odgovornost otkrivanje i
istrazivanje prevara.

1210. A3 — Interni revizori moraju posjedovati dovoljno
znanja o kljuénim informaciono-tehnoloskim rizicima 1
raspolozivim, na tehnologiji zasnovanim, revizorskim
tehnikama, kako bi izvrSili dodijeljene poslove. Ipak, ne
oc¢ekuje se od svih internih revizora da imaju isti nivo
stru¢nosti kao interni revizor ¢ija je glavna odgovornost
revizija informacione tehnologije.

1210. C1 - Izvr$ni rukovodilac revizije mora odbiti
savjetodavno angazovanje (reviziju) ili osigurati stru¢no
misljenje i pomo¢, ukoliko interni revizori nemaju znanje,
vjeStine ili druge sposobnosti potrebne za obavljanje
cjelokupnog ili dijela angazovanja.

1220 — DuZna profesionalna paZnja
Interni revizor mora primjenjivati paznju i vjestinu koje se
oéekuju od internog revizora koji je u razumnoj mjeri strucan i

oprezan. Duzna profesionalna paZznja ne podrazumijeva
nepogresivost.

1220. A1 — Interni revizori moraju praktikovati duznu
profesionalnu paznju tako Sto ¢e razmotriti:

- obim posla potreban za ostvarenje ciljeva revizije;

- relativnu slozenost, materijalnost ili znacaj pitanja

na koje se primjenjuju revizorske procedure;

- adekvatnost i efikasnost procesa upravljanja',

upravljanja rizikom i kontrolnih procesa;

- vjerovatno¢u znacajnih  greSaka, prevara ili

neusaglasenosti;

- troskove revizije u odnosu na potencijalne koristi.

1220. A2 — Pri praktikovanju duzne profesionalne paznje,
interni revizori moraju razmotriti koristenje na tehnologiji
zasnovanih revizorskih tehnika i drugih tehnika za analizu
podataka.

1220. A3 — Interni revizori moraju biti spremni prepoznati
znacajne rizike, koji mogu utjecati na ciljeve, poslovanja ili
resurse. Ipak, revizorske procedure same po sebi, ¢ak i ako su
primijenjene sa duznom profesionalnom paZznjom, ne daju
garanciju da ¢e svi znacajni rizici biti identifikovani.

1220. C1 — Interni revizori moraju obavljati savjetodavna
angazovanja sa duznom profesionalnom paznjom, tako Sto ¢e
razmatrati:

- potrebe i ocekivanja korisnika, ukljucujuéi prirodu,

vrijeme i na¢in saopcavanja rezultata angaZovanja;

- relativiu  slozenost i obim posla, potreban za

ostvarenje cilja angazovanja i

- troskove savjetodavnog angazovanja u odnosu na

potencijalne koristi.

1230 — Kontinuirano profesionalno usavrSavanje

Interni revizori duzni su unapredivati svoje znanje,
vjestine i ostale sposobnosti kroz kontinuirano profesionalno
usavrsavanje.

1300 — Program osiguranja i unapredenja kvaliteta

Izvr$ni rukovodilac revizije mora uspostaviti i odrzavati
program osiguranja i unapredenja kvaliteta koji pokriva sve
aspekte funkcije interne revizije.

1310 — Obavezni elementi programa osiguranja i
unapredenja kvalitete

Program osiguranja i unapredenja kvaliteta mora ukljuciti
i interne i eksterne ocjene.

1311 — Interne ocjene

Interne ocjene moraju ukljuciti:
- stalni nadzor u¢inka interne revizije i
- periodi¢ne preglede izvrSene kroz samoocjenjivanje
ili ocjenjivanje od strane drugih lica u organizaciji,
koji dovoljno poznaju praksu interne revizije.
1312 — Eksterne ocjene

Eksterna ocjenjivanja moraju biti provedena bar jednom u
pet godina, od strane kvalifikovanog, nezavisnog kontrolora ili
tima kontrolora. Izvr$ni rukovodilac revizije mora razmotriti sa
odborom:
- Potrebu za ¢es¢im eksternim ocjenjivanjem i
- Kvalifikacije i nezavisnost kontrolora ili tima
kontrolora, ukljucuju¢i i svaki potencijalni sukob
interesa.

! Upravljanje (eng. Governance)

1320 — IzvjeStavanje o programu osiguranja i unapredenja
kvaliteta

Izvrsni rukovodilac revizije mora saopCiti rezultate
programa osiguranja i unapredenja kvaliteta visem rukovodstvu
i odboru.

1321 — Upotreba navoda "U skladu sa Medunarodnim
standardima za profesionalnu praksu interne revizije"

Izvr$ni rukovodilac revizije moze navesti da je funkcija
interne revizije uskladena sa Medunarodnim standardima za
profesionalnu praksu interne revizije, samo ukoliko rezultati
programa osiguranja i unapredenja kvaliteta podrzavaju takvu
tvrdnju.

1322 — Objelodanjivanje neuskladenosti

Kada neuskladenost sa definicijom interne revizije,
Etickim kodeksom 1 Standardima utjeCe na cjelokupan
djelokrug ili provodenje aktivnosti interne revizije, izvr$ni
rukovodilac revizije duzan je objelodaniti neuskladenost i njen
efekt viSem rukovodstvu i odboru.

Standardi izvodenja / Radni standardi

2000 — Upravljanje aktivno$¢u interne revizije

2010 — Planiranje

2020 — Izvjestavanje i odobravanje

2030 — Upravljanje resursima

2040 — Politike i procedure

2050 — Koordinacija

2060 — Izvjestavanje viSeg rukovodstva i uprave

2070 — Eksterni pruZalac usluga i organizaciona odgo-
vornost za internu reviziju

2100 — Priroda posla

2110 — Upravljanje

2120 - Upravljanje rizikom

2130 — Upravljanje

2200 — Planiranje angaZovanja

2201 — Razmatranja tokom planiranja

2210 - Ciljevi angaZovanja

2220 — Obuhvat angaZovanja

2230 — Raspodjela resursa angaZovanja

2240 — Radni program revizije

2300 — Izvodenje angaZovanja

2310 — Identifikacija informacija

2320 — Analiza i ocjena

2330 — Dokumentovanje informacija

2340 — Nadzor nad revizijom

2400 — Izvjestavanje o rezultatima

2410 — Kriteriji za izvjeStavanje

2420 — Kvalitet izvjeStavanja

2421 — Greske i propusti

2430 — Upotreba navoda "IzvrSeno u skladu sa
Medunarodim standardima za profesionalnu praksu
interne revizije"

2431 — Objelodanjivanje neuskladenosti angaZovanja

2440 — Saopcavanje rezultata

2450 — Sveobuhvatna misljenja

2500 — Pradenje napretka

2600 — RazrjeSenje prihvatanja rizika od strane viSeg
rukovodstva

2000 — Upravljanje aktivno$¢u interne revizije

Izvr$ni rukovodilac revizije mora efektivno upravljati
aktivnos¢u interne revizije, kako bi osigurao da ona dodaje
vrijednost organizaciji.

2010 — Planiranje

Izvr$ni rukovodilac revizije mora ustanoviti planove
zasnovane na ocjeni rizika kako bi odredio prioritetne

aktivnosti interne revizije, koje su usaglaSene sa ciljevima
organizacije.

2010. A1 — Plan interne revizije mora se zasnivati na
dokumentiranoj procjeni rizika, koja se vr$i najmanje jednom
godisnje. U ovom procesu mora se uzeti u obzir misljenje viseg
rukovodstva i odbora.

2010. A2 - Izvr$ni rukovodilac revizije mora
identifikovati i razmotriti oekivanja viSeg rukovodstva, odbora
i drugih interesnih strana u pogledu misljenja i drugih
zakljucaka interne revizije.

2010. C1 — Izvr$ni rukovodilac revizije treba odluciti o
prihvatanju predlozenih savjetodavnih revizija i na osnovu
potencijalnog doprinosa tih revizija unapredenju upravljanja
rizicima, dodavanju vrijednosti i unapredenju poslovanja
organizacije. Prihvacene savjetodavne revizije moraju biti
ukljucene u plan.

2020 - Izvjestavanje i odobravanje

Izvr$ni rukovodilac revizije mora dostaviti viSem
rukovodstvu i odboru na razmatranje i odobrenje plan
aktivnosti interne revizije i plan potreba za resursima,
ukljucujudi i sve znacajne promjene koje su se u meduvremenu
desile. Izvrsni rukovodilac revizije, takoder, mora izvijestiti o
efektima ogranicenja resursa.

2030 — Upravljanje resursima

Izvr$ni rukovodilac revizije mora osigurati da resursi
interne revizije budu odgovarajuci, dovoljni i efektivno
koriSteni na ostvarenju odobrenog plana.

2040 — Politike i procedure

Izvr$ni rukovodilac revizije mora ustanoviti politike i
procedure kojima usmjerava rad interne revizije.

2050 — Koordinacija

Izvr$ni  rukovodilac  revizije treba razmjenjivati
informacije i koordinirati aktivnosti sa ostalim internim i
eksternim pruzaocima usluga uvjeravanja i savjetodavnih
usluga, kako bi se osigurala adekvatna pokrivenost, a dupliranje
poslova svelo na minimum.

2060 — Izvjestavanje viSeg rukovodstva i uprave

Izvr$ni rukovodilac revizije mora periodi¢no izvjeStavati
viSe rukovodstvo i odbor o svrsi, ovlastenju i odgovornostima,
kao i izvrSenju u odnosu na plan. Izvjestaji takoder moraju
sadrzavati informacije o znacajnim izloZenostima riziku i
pitanjima kontrola, ukljucujuéi rizike od prevara, podrucja
upravljanja i drugim pitanjima prema potrebi i zahtjevu
rukovodstva i odbora.

2070 — Eksterni pruZalac usluga i organizaciona
odgovornost za internu reviziju

U slucaju kada usluge interne revizije vrsi eksterni
pruzalac usluga, mora jasno staviti do znanja organizaciji da
organizacija ima odgovornost za odrzavanje efektivne funkcije
interne revizije.

2100 — Priroda posla

Interna revizija mora da ocjenjuje 1 doprinosi
unapredenju: rukovodenja, upravljanja rizikom i kontrolnih
procesa, primjenjujuéi sistematican i disciplinovan pristup.
2110 — Upravljanje

Interna revizija mora da ocijeni i da odgovarajuce
preporuke za pobolj$anje procesa upravljanja, radi ispunjenja
sljede¢ih ciljeva:

- promoviranje odgovaraju¢e etike i1 vrijednosti u

organizaciji;

- osiguranje  efektivnog  izvrSenja poslova u
organizaciji i sistema odgovornosti;
- saopéavanje informacija o rizicima 1 kontroli

odgovaraju¢im dijelovima organizacije;

- koordinacija aktivnosti 1 razmjena informacija
izmedu odbora, eksternih i internih revizora i
rukovodstva.

2110. A1 — Interna revizija mora ocijeniti dizajn, primjenu

i efektivnost ciljeva, programa i aktivnosti povezanih sa etikom.

2110. A2 — Interna revizija mora ocijeniti da li upravljanje
informacionom tehnologijom u organizaciji podrzava
organizacione strategije i ciljeve.

2120 - Upravljanje rizikom

Interna revizija mora ocjenjivati efikasnost i doprinijeti
unapredenju procesa upravljanja rizikom.

2120. Al — Interna revizija mora ocjenjivati izlozenost
riziku koji je povezan sa upravljanjem, poslovanjem i
informacionim sistemima, a u vezi sa:

- pouzdanoscu i integritetom finansijskih i operativnih

informacija;

- efikasnoscu i efektivno$cu operacija i programa;

- zastitom imovine i

- uskladenosti sa zakonima, propisima, politikama,
procedurama i ugovorima.

2120. A2 — Interna revizija mora ocjenjivati mogucnost
pojave prevare i nacina na koji se u organizaciji upravlja
rizikom od prevara.

2120. C1 — Za vrijeme savjetodavnih revizija, interni
revizori moraju razmotriti rizike shodno ciljevima revizije i biti
spremni da uoce postojanje drugih znacajnih rizika.

2120. C2 - Interni revizori moraju u svoju ocjenu
organizacijskih procesa upravljanja rizikom inkorporirati
saznanja o rizicima, koja su stekli tokom savjetodavnih revizija.

2120. C3 — Kada pomazu rukovodstvu u uspostavljanju ili
unapredenju procesa upravljanja rizikom, interni revizori
moraju da se suzdrze od preuzimanja bilo kakve rukovodece
odgovornosti za upravljanje rizikom.

2130 — Kontrola

Interna revizija mora pomagati organizaciji u odrzavanju
efektivnosti kontrola tako Sto ocjenjuje njihovu efektivnosti i
efikasnost i promovira njihovo kontinuirano unapredivanje.

2130. A1 — Interna revizija mora ocijeniti adekvatnost i
efektivnost kontrola u odgovoru na rizike u upravljanju
organizacijom, poslovanju i informacionim sistemima, a u vezi
sa:

- pouzdanoscu i integritetom finansijskih i operativnih

informacija;

- efikasnoscéu i efektivno$¢u operacija i programa;

- za§titom imovine i

- uskladenosti sa zakonima, propisima, politikama,

procedurama i ugovorima.

2130. C1 — Interni revizori moraju da u ocjenu kontrolnih
procesa u organizaciji ukljuce saznanja o kontrolama, koja su
stekli tokom savjetodavnih revizija.

2200 — Planiranje angaZovanja

Interni revizori moraju izraditi i dokumentirati plan za
svaku reviziju, ukljuujuéi ciljeve te revizije, obuhvat, raspored
vremena i alokaciju resursa.
2201 — Razmatranja tokom planiranja

Prilikom planiranja revizije, interni revizori moraju
razmotriti:
- ciljeve aktivnosti koja se pregleda i sredstva kojima
aktivnost kontroli$e svoje izvrienje;

- znacajne rizike za aktivnost, njene ciljeve, resurse i
funkcioniranje, kao i nacine kojima se potencijalni
efekt rizika svodi na prihvatljiv nivo;

- adekvatnost 1 efektivnost procesa upravljanja
rizicima aktivnosti i kontrolne procesa u odnosu na
relevantni kontrolni okvir ili model;

- moguénosti za znaCajna unapredenja procesa
upravljanja rizicima aktivnosti i kontrolnih procesa.

2201. A1 - Kod planiranja revizije za strane izvan
organizacije, interni revizori moraju sa njima saciniti pisani
sporazum o ciljevima, obuhvatu, odnosnim odgovornostima i
ostalim ocekivanjima, ukljucujuéi i ograniCenja saopcavanja
rezultata revizije i pristupa revizorskoj dokumentaciji.

2201. C1 — Interni revizori moraju saciniti sporazum sa
korisnikom savjetodavne revizije o ciljevima, obuhvatu,
odnosnim odgovornostima i ostalim o¢ekivanjima korisnika. Za
znacajne revizije taj sporazum mora biti dokumentiran.

2210 - Ciljevi angaZovanja

Za svaku reviziju moraju biti ustanovljeni ciljevi.

2210. A1 — Interni revizori moraju da obave preliminiranu
ocjenu rizika koji su relevantni za aktivnost koja se revidira.
Ciljevi revizije moraju odrazavati rezultate ove ocjene.

2210. A2 — Kada utvrduju ciljeve revizije, interni revizori
moraju uzeti u obzir vjerovatnocu pojave znacajnih gresaka,
prevara, neusaglaSenosti i ostalih izloZenosti riziku.

2210. A3 — Za ocjenu kontrola potrebni su adekvatni
kriteriji. Interni revizori moraju utvrditi stepen u kojem je
rukovodstvo uspostavilo adekvatne kriterije za ocjenu
ostvarenja ciljeva i zadataka. Ukoliko su kriteriji adekvatni,
interni revizori ih moraju primjenjivati prilikom vlastite ocjene.
Ukoliko su kriteriji neadekvatni, interni revizori moraju raditi
sa rukovodstvom na razvijanju odgovaraju¢ih kriterija za
ocjenu.

2210. C1 - Ciljevi savjetodavnih revizija moraju obuhvatiti
proces rukovodenja, upravljanje rizicima i kontrolne procese u
mjeri u kojoj je to ugovoreno sa korisnikom.

2210. C2 — Ciljevi savjetodavnih revizija moraju biti
dosljedni vrijednostima, strategijama i ciljevima organizacije.
2220 — Obuhvat angaZovanja

Utvrdeni obuhvat mora biti dovoljan za ispunjenje ciljeva
revizije.

2220. A1 — Obuhvat revizije mora ukljuciti razmatranje
relevantnih  sistema, evidencija, zaposlenih i imovine,
ukljucujudi i one pod kontrolom trecih lica.

2220. A2 — Ukoliko se tokom obavljanja revizije pojavi
znacajna prilika za pruzanje savjetodavnih usluga, treba se
postignuti poseban pismeni sporazum o ciljevima, obuhvatu,
odnosnim odgovornostima svake od strana 1 ostalim
oc¢ekivanjima, a rezultati savjetodavnog angazovanja trebaju
biti saopceni u skladu sa Standardima.

2220. C1 — Pri obavljanju savjetodavnih revizija, interni
revizori moraju osigurati da je obuhvat revizije dovoljan da se
njime ostvare dogovoreni ciljevi. Ukoliko se pri obavljanju
savjetodavnih revizija pojave ograni¢enja u pogledu obuhvata,
ova ograni¢enja se moraju razmotriti sa korisnikom, kako bi se
odredilo da li ée se nastaviti sa revizijom.

2220. C2 —Tokom savjetodavnih revizija, interni revizori
moraju da, dosljedno ciljevima revizije, razmotre kontrole i da
budu spremni uociti druga znacajna pitanja u vezi s kontrolama.
2230 — Raspodjela resursa angaZovanja

Interni revizori moraju odrediti odgovarajuce i dovoljne
resurse za ostvarivanje ciljeva revizije, a na osnovu ocjene
prirode i slozenosti svake revizije, vremenskih ograni¢enja i
raspolozivih resursa.

2240 — Radni program revizije

Interni revizori moraju razviti i dokumentirati radne
programe kojima se ostvaruju ciljevi revizije.

2240. A1 — Radni programi moraju ukljuéiti procedure za
identifikovanje, analizu, ocjenu i dokumentiranje informacija
tokom revizije. Radni program mora biti odobren prije
primjene, a svaka njegova izmjena mora biti odobrena odmah.

2240. C1 — Radni programi savjetodavnih revizija mogu
se razlikovati po formi i sadrzaju u zavisnosti od prirode
revizije.

2300 — Izvodenje angaZovanja

Interni revizori moraju identifikovati, analizirati, ocijeniti
i dokumentirati informacije dovoljne za ostvarenje ciljeva
angazovanja.

2310 — Identifikacija informacija

Da bi ostvarili ciljeve revizije interni revizori moraju
identifikovati dovoljne, pouzdane, relevantne i korisne
informacije.

2320 — Analiza i ocjena

Interni revizori moraju zasnivati zakljuCke i rezultate
revizije na odgovaraju¢im analizama i ocjenama.

2330 — Dokumentiranje informacija

Interni  revizori moraju  dokumentirati relevantne
informacije kako bi potkrijepili zakljucke i rezultate revizije.

2330. A1 — Izvr$ni rukovodilac revizije mora kontrolisati
pristup zapisima revizije. Izvr$ni rukovodilac revizije mora,
kada je to primjereno, pribaviti odobrenje viseg rukovodstva
i/ili pravno misljenje pri stavljanju ovih zapisa na raspolaganje
eksternim stranama.

2330. A2 — Izvr$ni rukovodilac revizije mora ustanoviti
obavezu Cuvanja zapisa revizije, bez obzira na medij na kome
se svaki zapis cuva. Ova obaveza ¢uvanja mora biti usaglasena
sa vazeéim pravilima u organizaciji i drugom vaznom
regulativom ili zahtjevima.

2330. C1 — Izvrsni rukovodilac revizije mora ustanoviti
politike za upravljanje nad Cuvanjem i KoriStenjem zapisa
savjetodavne revizije 1 njihovim izdavanjem internim i
eksternim korisnicima. Ove politike moraju biti u skladu sa
vaze¢im pravilima u organizaciji i drugom vaznom regulativom
ili zahtjevima.

2340 — Nadzor nad revizijom

Revizija mora biti nadzirana na odgovarajuci nacin, kako
bi se osiguralo ostvarenje ciljeva, osiguranje kvaliteta i razvoj
zaposlenih.

2400 — IzvjeStavanje o rezultatima

Interni revizori moraju saopciti rezultate revizije.
2410 — Kriteriji za izvjeStavanje

Izvjestaji moraju da ukljuce ciljeve i obuhvat revizija, kao
i odgovarajuce zakljucke, preporuke i plan aktivnosti.

2410. A1 — Konacni revizorski izvjeStaji moraju, kada je
to primjereno, sadrzavati misljenje revizora i/ili zakljucke.
Kada je izdato, misljenje ili zakljucak mora uzeti u obzir
océekivanja viSeg rukovodstva, odbora i drugih interesnih strana
i mora biti potkrijepljeno dovoljnim, pouzdanim, relevantnim i
korisnim informacijama.

2410. A2 — Interni revizori se ohrabruju da u izvjestaju o
rezultatima  revizije  izvijeste kada je  poslovanje
zadovoljavajuce.

2410. A3 — Kada se rezultati revizije saop¢avaju stranama
izvan organizacije, izvjeStaj mora sadrzavati ogranienja za
dalje distribuiranje i koristenje rezultata.

2410. C1 — Saopcenje o toku i rezultatima savjetodavnih
revizija razlikovat ¢e se po formi i sadrzaju u zavisnosti od
prirode revizije i potreba korisnika.

2420 — Kvalitet izvjeStavanja

Izvjestaji moraju biti tacni, objektivni, jasni, konacni,
konstruktivni, potpuni i blagovremeni.

2421 — Greske i propusti

Ukoliko konacan izvjeStaj sadrzi znacajne greske i
propuste, rukovodilac jedinice za internu reviziju mora dostaviti
ispravljenu informaciju svim stranama koje su primile prvobitni
izvjestaj.

2430 — Upotreba navoda "IzvrSeno u skladu sa
Medunarodim standardima za profesionalnu praksu
interne revizije"

Interni revizori mogu izvijestiti da su njihove revizije
"izvrSene u skladu sa Medunarodnim standardima za
profesionalnu praksu interne revizije", samo ukoliko rezultati
programa osiguranja i unapredenja kvaliteta potkrepljuju takvu
izjavu.

2431 — Objelodanjivanje neuskladenosti angaZovanja

Kada neuskladenost sa definicijom interne revizije,
Etickim kodeksom i Standardima utjece na konkretnu reviziju,
u izvjestaju o rezultatima mora se objelodaniti:

- princip ili pravilo ponasanja iz Etickog kodeksa ili
Standarda, sa kojim nije postignuta puna
usaglaSenost;

- razlog/razlozi neusaglasenosti i

- utjecaj neusaglasenosti na reviziju i na saopcene
rezultate revizije.

2440 — Saopcavanje rezultata

Izvr$ni rukovodilac revizije mora saopciti rezultate
odgovaraju¢im stranama.

2440. A1 — Izvrsni rukovodilac revizije je odgovoran za
izvjeStavanje o kona¢nim rezultatima onim stranama koje mogu
osigurati da se tim rezultatima posveti duzna paznja.

2440. A2 — Ukoliko pravnim, zakonskim ili regulatornim
zahtjevima nije drugacije utvrdeno, prije izdavanja rezultata
stranama izvan organizacije, izvr$ni rukovodilac revizije mora:

- ocijeniti potencijalni rizik za organizaciju;

- po potrebi se konsultovati sa viSim rukovodstvom

1/ili pribaviti pravni savjet;

- kontrolisati objelodanjivanje

organi¢avanjem njihove upotrebe.

2440. C1 — Izvrsni rukovodilac revizije odgovoran je za
izvjeStavanje korisnika o konacnim rezultatima savjetodavnih
revizija.

2440. C2 — Tokom savjetodavnih revizija mogu biti
identifikovani problemi u vezi sa rukovodenjem, upravljenjem
rizicima i kontrolama. Uvijek kad su ti problemi od znacaja za
organizaciju, oni moraju biti saopéeni visem rukovodstvu i
odboru.

rezultata

2450 — Sveobuhvatna misljenja

Kada se izdaje sveobuhvatno misljenje, ono mora uzeti u
obzir o¢ekivanja viseg rukovodstva, odbora i drugih interesnih
strana i mora biti potkrepljeno dovoljnim, pouzdanim i
korisnim informacijama.

2500 — Pracenje napretka

Izvrs$ni rukovodilac revizije mora ustanoviti i odrzavati
sistem pracenja rezultata o kojima je podnesen izvjestaj
rukovodstvu.

2500. A1 — Izvr$ni rukovodilac revizije mora uspostaviti
proces naknadne provjere radi nadzora i osiguranja da su



Petak, 22. 11. 2013.

SLUZBENE NOVINE FEDERACIJE BiH

Broj 93 - Strana 57

korektivne aktivnosti efektivno provedene ili da je vise
rukovodstvo prihvatilo rizik nepoduzimanja aktivnosti.

2500. C1 - Interna revizija mora da prati rezultate
savjetodavne revizije do stepena do kojeg je to dogovoreno sa
korisnikom.

2600 — RazrjeSenje prihvatanja rizika od strane viseg
rukovodstva

Kada izvr$ni rukovodilac revizije vjeruje da je vise
rukovodstvo prihvatilo nivo rezidualnog' rizika koji moze biti
neprihvatljiv za organizaciju, on mora raspraviti to pitanje sa
vis§im rukovodstvom. Ukoliko se odluka koja se tice
rezidualnog rizika ne donese, izvr$ni rukovodilac revizije mora
izvijestiti upravu, radi razrjesenja situacije.

Stupanje na snagu

Ovi Standardi stupaju na snagu narednog dana od dana

objavljivanja u "Sluzbenim novinama Federacije BiH".
Broj 10-49-6538-1/13

18. novembra 2013. godine
Sarajevo

Ministar
Ante Krajina, s. r.

Na temelju ¢lanka 5. stavak (2) tocka 2) Zakona o
unutarnjoj reviziji u javnom sektoru u Federaciji Bosne i
Hercegovine ("Sluzbene novine Federacije BiH", broj 47/08),
Koordinacijski odbor centralnih harmonizacijskih jedinica u
Bosni i Hercegovini je usvojio, a Federalno ministarstvo
financija objavljuje sljedece

STANDARDE
ZA PROFESIONALNU PRAKSU UNUTARNJE
REVIZIJE S POJASNJENJIMA

Medunarodni standardi za rad unutarnjih revizora u
Federaciji Bosne i Hercegovine primjenjuju se u skladu sa
Zakonom o unutarnjoj reviziji u javnom sektoru u Federaciji
Bosne i Hercegovine ("Sluzbene novine Federacije BiH", broj
47/08 - u daljnjem tekstu: Zakon) i pojasnjenjima utvrdenim
ovim Standardima.

Medunarodni  standardi su  djelomi¢no
potrebama javnog sektora u Federaciji BiH i ¢ine ih:

1. Standardi karakteristika/atributivni standardi,

2. Standardi izvodenja/radni standardi i

3. Standardi implementacije/standardi provodenja.

1. Standardi karakteristika/atributivni standardi

Ovi standardi opisuju karakteristike organizacija i
nositelja koji obavljaju poslove unutarnje revizije, a to su:

- svrha, nadleznost i odgovornost,

- neovisnost i objektivnost,

- struénost i duzna profesionalna paznja i

- program osiguranja i unapredenja kvalitete rada

unutarnje revizije.
2. Standardi izvodenja/radni standardi

Ovi standardi opisuju prirodu poslova unutarnje revizije i
odreduju kriterije na temelju kojih se ocjenjuje kvaliteta
poslova unutarnje revizije, a to su:

- upravljanje aktivnoS¢u unutarnje revizije,

- priroda posla unutarnje revizije,

- planiranje rada unutarnje revizije,

- obavljanje poslova unutarnje revizije,

- priopéavanje rezultata — izvjecivanje,

- pracenje napretka revizije i

- prihvacanje rizika od strane rukovodstva.

prilagodeni

! Rezidualni (preostali) rizik je rizik koji preostaje nakon §to rukovodstvo
poduzme radnje za smanjenje utjecaja i vjerovatnoce Stetnog dogadaja,
ukljucujudi i kontrolne aktivnosti kao odgovor na rizik.

3. Standardi implementacije/standardi provodenja

Kao prosirenje i dopuna standarda karakteristika i
standarda izvodenja, standardi implementacije pruzaju upute
koje su primjenjive za specifi¢ne vrste revizorskih poslova.

Postoji samo jedan set standarda karakteristika i
izvodenja, medutim postoji viSe setova standarda
implementacije, odnosno po jedan set za svaku glavnu vrstu
aktivnosti unutarnje revizije. Standardi implementacije su
ustanovljeni za svrhe aktivnosti uvjeravanja (A) i konzaltinga
(C). Usluga uvjeravanja (eng. Assurance) ukljucuje objektivnu
procjenu dokaza od strane unutarnjeg revizora kako bi se
osiguralo neovisno misljenje ili zaklju¢ci o nekom procesu,
sustavu ili drugom predmetu. Vrstu i predmet angazmana
uvjeravanja odreduje unutarnji revizor. Konzultantske usluge
(eng. Consulting) su po prirodi savjetodavne i obi¢no se
obavljaju na konkretan zahtjev. Konzultantske usluge obi¢no
ukljucuju dvije strane i to:

- osobu ili grupu koja daje savjet — unutarnji revizor i

- osobu ili grupu koja dobiva savjet.

Kada obavlja konzultantske usluge, unutarnji revizor treba
biti objektivan i ne treba preuzimati odgovornost rukovodstva.

lako je status unutarnje revizije i nepristranost njenih
zaposlenih vazno obiljezje nevisnosti, ona je dodatno naglaSena
1 samim procesima, a unutarnji revizori trebaju osigurati
primjenu standarda i procesa propisanih metodologijom rada
unutarnje revizije, te se postarati da se njihova profesionalnost
ni na koji nacin ne ugrozi. Svaki unutarnji revizor obvezan je
izvjesS¢ivati rukovodioca jedinice za unutarnju reviziju o svim
okolnostima koje bi mogle ugroziti njegovu nepristranost.

Standardi karakteristika/atributivni standardi

1000 — Svrha, ovlasti i odgovornost

1010 — Priznavanje definicije unutarnje revizije, Etickog
kodeksa i Standarda u Povelji unutarnje revizije

1100 — Neovisnost i objektivnost

1110 - Organizacijska neovisnost

1111 — Neposredna suradnja s odborom

1120 — Osobna objektivnost

1130 — NaruSavanje neovisnosti ili objektivnosti

1200 — Struc¢nost i duzna profesionalna paznja

1210 — Strucnost

1220 — Duzna profesionalna paZnja

1230 — Kontinuirano profesionalno usavrSavanje

1300 — Program osiguranja i unapredenja kvalitete

1310 — Obavezni elementi programa osiguranja i una-
predenja kvalitete

1311 — Interne ocjene

1312 — Eksterne ocjene

1320 - Izvjes¢ivanje o programu osiguranja i
unapredenja kvalitete

1321 — Upotreba navoda "U skladu s Medunarodnim
standardima za profesionalnu praksu unutarnje revizije"

1322 — Objelodanjivanje neuskladenosti

1000 — Svrha, ovlasti i odgovornost

Svrha, ovlati i odgovornost unutarnje revizije moraju biti
formalno definirani u povelji unutarnje revizije, uskladenoj s
definicijom unutarnje revizije, Etickim kodeksom i
Standardima. Izvr$ni rukovodilac revizije mora periodi¢no
pregledati Povelju unutarnje revizije i podnijeti je viSem
rukovodstvu i odboru® na odobrenje.

2 Odbor predstavlja organ upravljanja organizacije, npr. upravni odbor, nadzorni
odbor, rukovodilac institucije, agencije ili zakonodavnog tijela, vije¢e guvernera
ili povjerenika neprofitne organizacije ili bilo koji drugi imenovani organ u

moze funkcionalno izvjes¢ivati.



